
КАРОТКIЯ ЎВОДЗIНЫ 
Ідэя гарманізацыі адносін паміж чалавекам і прыродай у выхаванні новага 

пакалення сѐння з’яўляецца адной з прыярытэтных. Навукова-тэхнічны прагрэс, які 
палегчыў жыццѐ чалавека, адначасова нанѐс вялікую шкоду прыродзе, спарадзiўшы 
экалагiчны крызiс. Галоўная прычына ўзнiкнення экалагiчных праблем бачыцца ў 
характэрным для сучаснага грамадства рацыянальным, спажывецкiм, утылітарна-
практычным тыпе ўзаемадзеяння з прыродай, які выцясняе разважлiвасць, 
усведамленне шкоды, якая наносiцца прыродзе, што, у сваю чаргу, вядзе да 
празмернай эксплуатацыi бiясферы i ў вынiку да яе знiшчэння.  

Менавiта таму праблема станаўлення асобы, адказнай за паспяховае iснаванне i 
гарманiчнае развiццѐ грамадства ў экалагiчна ўраўнаважаным асяроддзi, з’яўляецца 
прадметам няспыннага педагагiчнага пошуку. Узнiкае неабходнасць фармiравання 
экалагiчнай свядомасцi новага пакалення, што немагчыма без развiцця эстэтычнага 
ўспрымання прыроды, якое па сваім змесце выключае спажывецкае, утылiтарнае 
стаўленне да яе. Сутнасць эстэтычнага ўспрымання прыроды заключаецца ў тым, што 
пры зносiнах з ѐй у асобы абуджаюцца такiя эмоцыi, як захапленне, радасць, 
здзiўленне, замiлаванне, спачуванне, якiя вызначаюць характар мыслення i паводзін 
чалавека, робяць больш змястоўнымi яго экалагiчныя веды. 

Навучыць падлеткаў рэагаваць на веліч і прыгажосць прыроды, адчуваць яе 
гармонію i выразнасць – найважнейшая педагагічная задача. Яе вырашэнню і 
прысвечана дадзеная дысертацыйная работа, якая скiравана на даследаванне ўмоў, 
шляхоў i сродкаў фармiравання ў падлеткаў эстэтычнага ўспрымання прыроды ў 
працэсе аматарскай мастацкай дзейнасці фальклорных калектываў. 

Фальклор – значны сродак фармiравання эстэтычнага ўспрымання прыроды i 
гарманiзацыi эстэтычных адносiн чалавека да яе. Яго творы абуджаюць у падлеткаў 
цiкавасць да прыгожых i таямнiчых поглядаў нашых продкаў на прыродны свет, 
скiроўваюць iх на засваенне эстэтычных традыцый, ідэалаў беларускага народа. Пры 
гэтым асаблiва важным з’яўляецца ўсведамленне зместу i сэнсу фальклорных твораў, 
якiя абуджаюць глыбокiя эстэтычныя пачуццi i перажываннi і настройваюць на 
ўспрыманне аб’ектаў прыроднага наваколля. Развіццѐ эстэтычнага ўспрымання 
прыроды сродкамi фальклору патрабуе непасрэднага ўдзелу асобы ў народных 
мастацкiх дзеях, засваення i аднаўлення сцверджаных супольнасцю псіхалагічных 
мадэлей паводзiн, увасобленых у мастацкіх вобразах.  

Рэалiзацыя дадзенага падыходу сѐння iстотна запаволена ў практыцы 
аматарскiх фальклорных калектываў з-за арыентацыi выхавання пераважна на 
канцэртную дзейнасць. Захапленне сцэнiчна эфектным матэрыялам, iмкненне да 
ўдасканалення выканальнiцкага майстэрства вядуць да культурнай дэзадаптацыi 
падлеткаў. У вынiку назiраюцца адрыў ад культурнай пераемнасцi, нежаданне 
вывучаць i захоўваць шматвекавыя культурныя народныя традыцыi, што iстотна 
збядняе выкарыстанне педагагiчнага патэнцыялу фальклору i адмоўна ўплывае на 
эстэтычнае развiццѐ падлеткаў.   

Адсутнасць комплексных даследаванняў па дадзенай тэме абумовіла 
неабходнасць вызначэння сутнасцi паняцця «эстэтычнае ўспрыманне прыроды», 

структурных кампанентаў, крытэрыяў і ўзроўняў яго развiцця, вызначэння 
педагагічных умоў, распрацоўкі метадаў, форм i сродкаў работы кіраўніка 
аматарскага калектыву па эфектыўным фармiраванні ў падлеткаў эстэтычнага 
ўспрымання прыроды на матэрыяле лепшых узораў фальклорнай спадчыны.  

АГУЛЬНАЯ ХАРАКТАРЫСТЫКА РАБОТЫ 
Сувязь работы з буйнымi навуковымi праграмамi (праектамi) i тэмамi 
Дысертацыйнае даследаванне выконвалася ў межах комплексных навукова-

даследчых тэм кафедры педагогiкi сацыякультурнай дзейнасцi УА «Беларускi 
дзяржаўны ўнiверсiтэт культуры i мастацтваў» «Выхаванне творчага патэнцыялу 
асобы сродкамi сацыякультурнай дзейнасцi» (дзяржаўная рэгiстрацыя № 20066711) i 
кафедры этналогii i фальклору «Традыцыйная духоўная культура беларускага народа: 
гістарычны вопыт, этнапедагагічныя каштоўнасці» (дзяржаўная рэгiстрацыя № 20066716).  

Мэта i задачы даследавання 
Мэта даследавання – распрацоўка тэарэтычных асноў i методыкi фармiравання 

ў падлеткаў эстэтычнага ўспрымання прыроды ў працэсе арганiзаванай дзейнасцi 
аматарскiх фальклорных калектываў.  

Мэта прадвызначыла пастаноўку наступных задач: 
1) удакладнiць сутнасць i выявiць структурныя кампаненты фармiравання ў 

падлеткаў эстэтычнага ўспрымання прыроды;  
2) раскрыць педагагiчны патэнцыял фальклору ў фармiраваннi ў падлеткаў 

эстэтычнага ўспрымання прыроды;  
3) выявiць i абгрунтаваць сукупнасць педагагічных умоў эфектыўнага 

фарміравання ў падлеткаў эстэтычнага ўспрымання прыроды ў працэсе арганiзаванай 
дзейнасцi фальклорных калектываў;  

4) распрацаваць, эксперыментальна праверыць i апрабаваць методыку 
фармiравання эстэтычнага ўспрымання прыроды ў падлеткаў – удзельнiкаў аматарскiх 
фальклорных калектываў. 

Аб’ект i прадмет даследавання 
Аб’ект даследавання – працэс фарміравання эстэтычнага ўспрымання прыроды 

ў падлеткаў сродкамi беларускага фальклору. Прадмет даследавання – методыка 
работы кіраўніка аматарскага фальклорнага калектыву па эфектыўным фармiраванні 
ў падлеткаў эстэтычнага ўспрымання прыроды. 

Выбар аб’екта і прадмета даследавання абгрунтаваны тым, што значны 
педагагiчны патэнцыял фальклору недастаткова ўжываецца ў якасці дзейснага сродку 
фармiравання ў падлеткаў эстэтычнага ўспрымання прыроды. Ліквідаваць гэты недахоп 
і эфектыўна выкарыстоўваць народную спадчыну ў мэтах фармiравання эстэтычнага 
ўспрымання прыроды дазваляе дзейнасць аматарскiх фальклорных калектываў, якая 
вырашае важную культурна-асветніцкую задачу азнаямлення маладога пакалення з 
традыцыйнай духоўнай культурай беларускага народа. 

Палажэннi, якiя выносяцца на абарону 
1. Эстэтычнае ўспрыманне прыроды – гэта цэласны працэс адлюстравання аб’ектаў 

i з’яў прыроднага наваколля, якi прыводзiць да пазнання i глыбокага спасцiжэння iх 
эстэтычнай сутнасцi. Пры гэтым прадметам пазнання выступаюць аб’ектыўныя 
ўласцiвасцi прыродных аб’ектаў, iх структура, форма, памер, каляровыя i дынамiчныя 

асаблiвасцi i г.д. i выклiканыя iмi суб’ектыўныя перажываннi, пачуццi рэцыпiента, якiя 
рацыяналiзуюцца праз эстэтычныя катэгорыi. Эстэтычнае ўспрыманне прыроды 
непарыўна звязана з эстэтычнымi патрэбнасцямі i інтарэсамі, ведамi асобы, яе 
пачуццямі i ідэаламi. Яно фарміруецца ў працэсе мэтанакiраванай мастацка-эстэтычнай 
дзейнасці, якая прадугледжвае цэласнае развіццѐ інтэлектуальна-рацыянальнай 
(эстэтычныя веды, меркаваннi, ацэнкi), эмацыянальна-валявой (эстэтычнае сузіранне, 
эмоцыi, пачуццi, патрэбнасцi) сфер і сферы паводзін асобы (эстэтычнае ўзаемадзеянне 
з прыродай). На гэтай падставе мы вылучаем кагнітыўны, эмацыянальны і дзейнасны 
кампаненты фарміравання эстэтычнага ўспрымання прыроды ў падлеткаў.  

2. Рэалiзацыi педагагiчнага патэнцыялу фальклору ў фармiраваннi 
эстэтычнага ўспрымання прыроды садзейнiчае засваенне падлеткамi эстэтычнай 
iнфармацыi, светапоглядных iдэй, заключаных у паэтычным змесце твораў, якiя 
фарміруюць уяўленні пра хараство беларускай прыроды, пра месца чалавека ў ѐй, 
дапамагаюць засваенню эстэтычных катэгорый прыгожага i ўзвышанага, высокага і 
нікчэмнага, добрага і благога, гарманiчнага i стыхiйнага. Педагагічнае ўздзеянне 
фальклору ўзмацняе традыцыйна-побытавая практыка яго ўспрымання i засваення, 
якая, далучаючы падлеткаў да традыцыйных для беларускага народа звычаяў i свят, 
падчас якiх ажыццяўляецца трансляцыя сацыяльнага i эстэтычнага вопыту, прывучае 
iх да выканання норм i правiлаў паводзiн, прынятых у грамадстве. 

Неабмежаваны педагагiчны патэнцыял у фармiраваннi эстэтычнага ўспрымання 
прыроды ўтрымлiвае каляндарна-абрадавы фальклор, якi традыцыйна накіраваны на 
камунікацыю з прыродай (персаніфікаванымі сезонамі, часткамі ландшафту і г.д.). Ён 
пашырае кола эстэтычных уражанняў i ведаў падлеткаў, садзейнiчае засваенню 
мадэлей эстэтычных паводзін шляхам успрымання i iнтэрпрэтацыi ва ўласнай 
мастацка-творчай дзейнасцi разнастайных твораў народнага мастацтва: песень, 
танцаў, гульняў, карагодаў, дапасаваных да таго цi iншага прыроднага аб’екта.  

3. Эфектыўнасць працэсу фармiравання эстэтычнага ўспрымання прыроды ва 
ўдзельнiкаў аматарскiх фальклорных калектываў залежыць ад якаснай рэалiзацыi 
сукупнасцi наступных педагагiчных умоў: стварэння народна-творчага выхаваўчага 
асяроддзя, якое дазваляе аднавiць спецыфіку камунікацыйнага акта, асаблівасці 
ідэйна-эстэтычнай макрасферы традыцыйнага соцыуму падчас узаемадзеяння 
падлеткаў з фальклорнымi артэфактамі; арганiзацыi працэсу засваення фальклору ў 
сiнкрэтычных формах яго традыцыйнага бытавання, якiя садзейнiчаюць развіццю 
эстэтычнага кругагляду, асацыятыўнага мыслення ўдзельнiкаў фальклорных 
калектываў; далучэння падлеткаў да эстэтычнага аналiзу фальклорных твораў, якi 
патрабуе разгляду паэтычнага зместу, семантыкi i мастацкiх сродкаў фальклорнай 
адзiнкi з пазiцыi жанравай адметнасцi і змешчаных у фальклорных творах эпітэтаў, 
параўнанняў, метафар, што ўвасабляюць прыроду, фарміруюць уяўленні пра яе 
прыгажосць; узбагачэння эстэтычных уражанняў выхаванцаў праз непасрэднае 
ўзаемадзеянне з натуральнымi аб’ектамi i з’явамi прыроды пасродкам удзелу ў святах 
каляндарнага цыкла ў натуральным прыродным ландшафце.  

4. Методыка фармiравання эстэтычнага ўспрымання прыроды ва ўдзельнiкаў 
аматарскiх фальклорных калектываў прадугледжвае развiццѐ выдзеленых намі на 
аснове вызначэння сутнасці эстэтычнага ўспрымання прыроды кагнітыўнага, 

эмацыянальнага i дзейнаснага кампанентаў праз распрацоўку зместу рэпетыцыйных 
заняткаў, метадаў, форм і сродкаў работы з падлеткамi.  

Развіццѐ кагнітыўнага кампанента мае на мэце паглыбленне i пашырэнне ведаў 
падлеткаў у галiне мiфалагiчнага светапогляду i светаўспрымання беларусаў. У змест 
заняткаў уключаны тэмы, якія спрыяюць глыбокаму спасцiжэнню эстэтычнай сутнасцi 
фальклору, разуменню адлюстраванай у яго творах – cродках фармiравання 
эстэтычнага ўспрымання прыроды – прыгажосці рэчаіснасці, з’яў прыроды, учынкаў 
чалавека. Знаѐмства з казкамi, замовамi, паданнямi, легендамi, каляндарна-абрадавым 
фальклорам патрабуе выкарыстання славесных (гутарка, паведамленне, тлумачэнне), 
наглядных (ілюстрацыя, дэманстрацыя), практычных (практыкаванне) i iншых метадаў.   

Актывiзацыi эмацыянальнага кампанента садзейнiчаюць экскурсii, краязнаўчыя 
вандроўкi, наведванне ўдзельнiкамi фальклорных калектываў выстаў народнай 
творчасцi. Дадзеныя формы сацыякультурнай дзейнасцi арганiчна спалучаюцца з 
дэманстрацыяй удзельнiкамi аматарскiх калектываў разнастайных твораў вусна-
паэтычнай творчасцi – прыказак, прымавак, загадак, прыкмет, павер’яў i г.д., у якiх 
адлюстроўваецца прырода. Непасрэднае ўзаемадзеянне з непаўторнымi, маляўнiчымi 
прыроднымi мясцiнамi i культурнымi аб’ектамi, назiранне за прыроднымi з’явамi i 
экспанатамi, пошук вобразна-асацыятыўных аналогiй з разгледжанымi i развучанымi на 
занятках творамi фальклору – гэта метады, якiя ўзбагачаюць эстэтычныя пачуццi 
падлеткаў, пашыраюць iх эмацыянальныя сувязi з прыродным наваколлем.  

Фармiраванне дзейнаснага кампанента прадугледжвае сiстэматычны ўдзел 
падлеткаў у канцэртах і конкурсах, фестывалях, шэсцях i масавых святах. Асаблiвае 
значэнне надаецца арганiзацыi i правядзенню традыцыйных каляндарна-абрадавых 
свят у натуральных прыродна-ландшафтных умовах, што арганiчна спалучаецца з 
выхаваннем ашчадных, беражлiвых адносiн да прыроды (спальванне старых 
зношаных рэчаў i смецця на «Масленiцу», кармленне птушак на «Гуканне вясны», 
знаѐмства з рэдкiмi раслiнамi на «Купалле» i г.д.). Прымяненне гэтых форм 
сацыякультурнай дзейнасцi ў педагагiчнай практыцы фальклорных калектываў 
патрабуе выкарыстання метадаў мастацкай рэпрэзентацыi прыродных аб’ектаў, 
рытуалiзацыi эстэтычнай дзейнасцi, экаактыўнасцi i iнш.  

Асабiсты ўклад суiскальнiка 
Дысертацыя ўяўляе сабой першае самастойнае закончанае тэарэтыка-

прыкладное даследаванне, накiраванае на раскрыццѐ магчымасцей выкарыстання 
фальклору як сродку фармiравання эстэтычнага ўспрымання прыроды ў падлеткаў – 
удзельнікаў аматарскіх фальклорных калектываў, вынікі якога ўзбагачаюць тэорыю і 
практыку арганізацыі сацыякультурнай дзейнасці.  

Аўтарам абагулены i сiстэматызаваны педагагiчныя погляды на фармiраванне ў 
падлеткаў эстэтычнага ўспрымання прыроды сродкамi фальклору; вызначаны i 
тэарэтычна абгрунтаваны педагагічныя ўмовы, якiя садзейнiчаюць павышэнню 
эфектыўнасцi працэсу фармiравання эстэтычнага ўспрымання прыроды ва 
ўдзельнiкаў аматарскiх фальклорных калектываў; вылучаны кампаненты, крытэрыі, 
паказчыкi і ўзроўні сфарміраванасці эстэтычнага ўспрымання прыроды ў падлеткаў; 
распрацавана і апрабавана методыка фарміравання ў iх эстэтычнага ўспрымання 
прыроды сродкамi беларускага фальклору ў працэсе дзейнасці аматарскiх 

фальклорных калектываў, распрацавана адпаведнае вучэбна-метадычнае 
забеспячэнне. 

 
Апрабацыя вынiкаў даследавання 
Асноўныя навуковыя вывады i практычныя вынiкi дысертацыйнага 

даследавання былi прадстаўлены на навуковых i навукова-практычных канферэнцыях 
мiжнароднага i рэспублiканскага ўзроўняў: II Міжнароднай навукова-практычнай 
канферэнцыi «Аўтэнтычны фальклор: праблемы вывучэння, захавання, пераймання» 
(Мінск, 23 крас. 2008 г.), III Міжнароднай навукова-практычнай канферэнцыi 
«Аўтэнтычны фальклор: праблемы вывучэння, захавання, пераймання» (Мінск, 29 крас. 
2009 г.), IV Міжнароднай навуковай канферэнцыi «Аўтэнтычны фальклор: праблемы 
захавання, вывучэння, успрымання» (Мінск, 29–30 крас. 2010 г.), III Мiжнароднай 
навукова-практычнай канферэнцыi «Фальклор i сучасная культура» (Мінск, 18 крас. 
2011 г.), V Міжнароднай навукова-метадычнай канферэнцыi «Аўтэнтычны 
фальклор: праблемы захавання, вывучэння, успрымання» (Мінск, 29–30 крас. 2011 г.),  
III Рэспубліканскай навукова-практычнай канферэнцыi «Традыцыйная культура і 
дзеці. Праблема этнавыхавання» (г.п. Акцябрскі, 19–20 крас. 2006 г.), IV Рэспублiканскiм 
навукова-метадычным семiнары «Праблемы выкладання фальклору» (Мінск, 9 сн. 
2010 г.), Рэспублiканскай навукова-практычнай канферэнцыi «Культура ва ўмовах 
глабалiзацыi» (Мінск, 3 сн. 2010 г.) i iнш. 

Асноўныя палажэннi дысертацыi абмяркоўвалiся на пасяджэннях кафедры 
этналогii i фальклору, кафедры педагогiкi сацыякультурнай дзейнасцi УА «Беларускi 
дзяржаўны ўнiверсiтэт культуры i мастацтваў». У перыяд правядзення вопытна-
эксперыментальнай работы ў аматарскiх фальклорных калектывах падрыхтаваны i 
ўкаранѐны ў навучальны працэс УА «Беларускi дзяржаўны ўнiверсiтэт культуры i 
мастацтваў» i мастацтваў вучэбныя праграмы па наступных дысцыплiнах: «Методыка 
экспедыцыйных этнамузыкалагiчных даследаванняў», «Этнапедагогiка».  

Апублiкаванасць вынiкаў дысертацыi  
Матэрыялы даследавання знайшлi адлюстраванне ў 19 публiкацыях аўтара, з iх 

5 артыкулаў надрукавана ў навуковых рэцэнзуемых выданнях (2,5 др. а.), 9 – у 
матэрыялах канферэнцый (1,8 др. а.), 1 – у вучэбным дапаможнiку «Педагогика 
ненасилия в социокультурной деятельности» (0,4 др. а.), 2 – у зборнiках навуковых 
артыкулаў (0,5 др. а.), вучэбных праграмах па дысцыплiнах «Методыка 
экспедыцыйных этнамузыкалагiчных даследаванняў» (1,2 др. а.), «Этнапедагогiка» 
(0,7 др. а.). Агульны аб’ѐм апублікаванага матэрыялу – 7,1 др. а. 

Структура i аб’ѐм дысертацыi 
Структура дысертацыі падпарадкавана вырашэнню пастаўленых у рабоце задач 

i логіцы вывучэння аб’екта даследавання. Дысертацыя складаецца з уводзiн, агульнай 
характарыстыкi, дзвюх глаў, заключэння, бiблiяграфiчнага спiсу i дадаткаў, уключае 
40 таблiц i 6 малюнкаў. Поўны аб’ѐм дысертацыі – 173 старонкi, з iх 100 старонак 
займае асноўны тэкст, 23 старонкi – бiблiяграфiчны спiс, якi ўключае 282 крынiцы (на 
беларускай, рускай, украінскай, англійскай і нямецкай мовах) i спiс публiкацый 
суiскальнiка (19 найменняў), 50 старонак займаюць дадаткi (18 найменняў). 

АСНОЎНЫ ЗМЕСТ РАБОТЫ 
У першай главе «Тэарэтычныя асновы фармiравання ў падлеткаў –

удзельнікаў аматарскiх фальклорных калектываў эстэтычнага ўспрымання 

прыроды» на аснове аналізу філасофскай, псіхалагічнай і педагагічнай літаратуры 
разгледжаны тэарэтычныя аспекты праблемы даследавання: вызначана сутнасць 
паняцця «эстэтычнае ўспрыманне прыроды», ахарактарызаваны асаблівасці яго 
фарміравання ў падлеткаў, абгрунтаваны метадалагічныя асновы распрацоўкі 
педагагічных умоў і методыкі фармiравання ў падлеткаў эстэтычнага ўспрымання 
прыроды ў працэсе дзейнасці аматарскiх фальклорных калектываў. 

Раздзел 1.1 «Сутнасць паняцця “эстэтычнае ўспрыманне прыроды”» 
прысвечаны выяўленню зместу паняцця, яго эвалюцыi ў айчыннай i замежнай навуцы. 
Дадзеныя пытаннi ўсебакова асвячаюцца ў навуковых працах філосафаў (Г.З. Апрэсян, 
Ю.Б. Борэў, П.С. Карака, М.I. Кiяшчанка, К.М. Майер-Абiх, Ю.М. Пахомаў, Й. Сепанмаа, 
I.Ф. Смальянiнаў і інш.), псiхолагаў  (Д.  Гiбсан,  Л.М.  Рожына, С.Л. Рубiнштэйн, 
А.А. Мелік-Пашаеў, З.Н. Наўлянская, Е.М. Таршылава, Г.В. Шэйнiс i iнш.), класiкаў 
педагогiкi (А. Дзiстэрвег, Я.А. Каменскi, Дж. Лок, Й. Песталоцы, Ж.-Ж. Русо, 
В.А. Сухамлiнскi, К.Д. Ушынскi), сучасных педагогаў (А.Ж. Аўчыннiкава, А.А. Вярэм’еў, 
Л.М. Гафарава, Я.Д.  Грыгаровiч,  Н.Р.  Купрына,  Б.Ц.  Ліхачоў,  Б.М.  Няменскi,  
А.А. Паловіна, М.В. Раганава, Н.У. Самерсава, А.П.  Сiдзялькоўскi,  Ю.М.  Усаў,  
А.К.  Шульжэнка,  I.I. Ярыта і інш.). Даследаванні вучоных дазваляюць зрабіць 
выснову, што эстэтычнае ўспрыманне прыроды выяўляецца праз пачуцці, меркаванні 
і дзейнасць чалавека, мае пазнавальны i вобразна-асацыятыўны характар. Як актыўная 
форма эмацыянальна-пачуццѐвага адлюстравання эстэтычнае ўспрыманне прыроды 
адначасова ахоплiвае i ацэньвае выразныя ўласцiвасцi аб’ектаў і з’яў прыроднага 
наваколля, іх форму, колер, рытм, гук, якiя выклікаюць бескарысную радасць 
пачуццяў, спараджаюць задавальненне неўтылiтарнага кшталту.  

У навуковай літаратуры акрэслены розныя аспекты сутнасцi эстэтычнага 
ўспрымання прыроды: гнасеалагiчны, аксіялагічны i праектыўна-нарматыўны.  
Вывучэнне гнасеалагiчнага аспекту прадмета даследавання дазволіла прасачыць 
узаемасувязь эстэтычнага ўспрымання прыроды з працэсамі пазнання навакольнай 
рэчаiснасцi. Згодна з поглядамi Р. Арнхейма, Л.С. Выгоцкага, А.М. Лявонцьева, 
А. Маслоу, А.А. Мелік-Пашаева, З.Н. Наўлянскай, Л.М. Рожынай, С.Л. Рубiнштэйна, 
Е.М. Таршылавай, Г.В. Шэйнiса, П.М. Якабсона i iнш., эстэтычнае ўспрыманне 
накiравана на лагiчнае спасцiжэнне прадмета, засваенне яго ўнутранага зместу, якое 
выражаецца ў паняццях, меркаваннях i ацэнках чалавека. Прадметам пазнання 
з’яўляюцца структура, форма, каляровыя i гукавыя асаблiвасцi прыродных аб’ектаў i 
з’яў i эстэтычныя перажываннi, пачуццi рэцыпiента, якiя выклiкаюць эстэтычную 
патрэбнасць у бескарысным сузіранні прыроды.  

У працах, прысвечаных аксiялагiчнаму аспекту эстэтычнага ўспрымання прыроды  
(А.Ж. Аўчыннiкава, А.А. Вярэм’еў, Н.Р. Купрына, Э.Ф. Маскалѐва, Л.П. Пячко, 
А.П. Сiдзялькоўскi, В.А. Сухамлінскі, Г.П. Шаўчэнка, А.К. Шульжэнка i iнш.), 
раскрываецца сiстэма эстэтычных каштоўнасцей грамадства, якая выступае асновай 
фарміравання эстэтычнага ўспрымання прыроды асобы ў працэсе яе зносін з творамі 
мастацтва і навакольнай рэчаіснасцю. 

Праектыўна-нарматыўны аспект эстэтычнага ўспрымання прыроды адлюстраваны 
ў працах Г.З. Апрэсяна, Ю.Б. Борава, А.І. Бурава, Я.Д. Грыгаровiч,  М.I. Кiяшчанкi, 
Б.Ц. Лiхачова, Ю.М. Пахомава, I.Ф. Смальянiнава i iнш. На iх думку, эстэтычнае 
ўспрыманне стымулюе эстэтычную актыўнасць асобы. Як рухаючая сіла эстэтычных 

патрэбнасцей, інтарэсаў, мэт i планаў чалавека, яно стварае эмацыянальны настрой на 
творчую дзейнасць, абуджае iмкненне да ўзаемадзеяння з эстэтычным аб’ектам па 
законах прыгажосці.  

Навуковыя даследаваннi С.Д. Дзераба, Б.Ц. Лiхачова, Л.П. Пячко, Н.У. Самерсавай, 
Л.М. Чамаевай, М.В. Шаптухоўскага, В.А. Ясвiна i iншых сведчаць аб неабходнасцi 
iнтэнсiўнага развiцця эстэтычнага ўспрымання прыроды менавiта ў падлеткавым 
узросце, якому ўласцiва крайняя няўстойлівасць эколага-эстэтычнай культуры. У 
падлеткавым узросце адбываецца рэзкi рост прагматычных матываў успрымання 
прыроды, якiя суправаджаюцца наiўным уяўленнем, што прыгажосцю можна 
валодаць як нейкай матэрыяльнай каштоўнасцю i распараджацца ѐю на свой погляд. 
Многiя падлеткi праяўляюць жорсткія адносіны да жывѐл i раслiн, што звязана з 
усплѐскам агрэсiўнасцi, назапашанай з-за праблем псiхафiзiялагiчнай i сацыяльнай 
няспеласцi. Яны дэманструюць неразвiтасць эстэтычнага ўспрымання прыроды, 
абмяжоўваючыся арыентацыяй толькi на «прыгожае – агіднае», якая адказвае бытавому 
ўзроўню свядомасці, вядзе да падтрымкі варварскага спажывання прыродна-прыгожага і 
апраўдвае знішчэнне ўсяго, што ілжыва ацэньваецца як прыродна-агіднае.  

Дапамагчы падлеткам справiцца з дысгарманiчнымi паводзiнамi можна, 
актывізуючы iх эстэтычныя пачуцці да прыроды: ад ідэальна-пазітыўных (узвышанае, 
прыгожае, гарманiчнае, дасканалае i г.д.) да афектыўна-экспрэсіўных (стыхiйнае, 
трагічнае, дысгарманiчнае i г.д.), далучаючы да працэсу эстэтычнага сузірання, 
асэнсавання i ацэнкі выразных асаблівасцей прыродных аб’ектаў i з’яў. Гэта патрабуе 
ад педагога стварэння разнастайных вучэбна-выхаваўчых сітуацый, якiя 
прадугледжваюць спасцiжэнне мастацка-эстэтычных ведаў, засваенне грамадскіх 
ідэалаў, форм адносін да прыроды, назапашванне эстэтычных уражанняў, развіццѐ 
эмацыянальнай успрымальнасці прыгажосці прыродных з’яў, вобразнага мыслення, 
творчага ўяўлення. Асаблівая роля ў гэтым працэсе належыць фальклору, якi ў сваіх 
разнастайных жанрах і паэтычных вобразах увасабляе прыгажосць прыроды i 
эстэтычныя адносіны чалавека да яе.  

У раздзеле 1.2 «Педагагiчны патэнцыял фальклору падчас фармiравання ў 
падлеткаў эстэтычнага ўспрымання прыроды» характарызуецца фальклор як сродак 
фармiравання ў падлеткаў эстэтычнага ўспрымання прыроды.  

Аналiз навуковай лiтаратуры дазваляе вылучыць этнакультурны, традыцыйна-
побытавы i комплексны падыходы, якiя раскрываюць педагагiчны патэнцыял фальклору 
ў фармiраваннi эстэтычнага ўспрымання прыроды. Этнакультурны падыход  
адлюстраваны  ў  працах Е.Г. Баронiнай, Г.М. Волкава, А.А. Грымаця, В.М. Кузьмiной 
i iнш. Згодна з iх поглядамi, выкарыстанне асобных жанраў фальклору пашырае кола 
эстэтычных уражанняў i ведаў асобы, узбагачае яе эстэтычны вопыт шляхам 
засваення этнакультурнай iнфармацыi, светапоглядных iдэй, заключаных у паэтычным 
змесце твораў, якiя садзейнiчаюць развiццю здольнасцi да перажывання прыгажосцi 
прыроднага свету i ўсведамленню яго гармонii як унiверсальнага закону жыцця.  

Сутнасць традыцыйна-побытавага падыходу раскрыта ў працах А.М. Аляхновiча, 
Н.П. Андрэевай, Г.П. Бажадонавай, Г.А. Барташэвiч, Г.Б. Сакаловай, В.I. Саладухiна i 
iнш. Даследчыкi сцвярджаюць, што аптымiзацыi педагагiчнага патэнцыялу фальклору 
садзейнiчае выкарыстанне традыцыйна-побытавай практыкi яго ўспрымання i 
засваення, прадстаўленай такiмi характэрнымi канстытуцыйнымi прыкметамi, як 

вуснасць, традыцыйнасць, варыятыўнасць, сiнкрэтызм, калектыўнасць. Менавiта яны 
паглыбляюць асобу ў фальклорную культуру, дзе ажыццяўляюцца трансляцыя 
сацыяльнага i эстэтычнага вопыту, засваенне i аднаўленне найбольш устойлiвых, 
сцверджаных супольнасцю стэрэатыпаў паводзiн, увасобленых у мастацкіх вобразах.  

У межах нашага даследавання асаблiвую значнасць набывае комплексны падыход, 
якi найбольш выразна прадстаўлены ў даследаваннях Г.П. Арловай, В.С. Болбаса, 
Л.Л. Ражковай, В.А. Салеева, I.I. Сучкова i iнш. Рэалiзацыя дадзенага падыходу ў 
мастацка-творчай дзейнасцi аматарскiх фальклорных калектываў прадугледжвае 
мэтанакіраванае развiццѐ эстэтычных ведаў падлеткаў шляхам інтэрыярызацыі 
эстэтычнага зместу фальклорнага матэрыялу ў кантэксце прасторава-часавых умоў 
яго рэалізацыі і актыўнае рэпрадуцыраванне атрыманай змястоўнай iнфармацыi ў 
сучасную сацыякультурную прастору ў формах канцэртна-выканальніцкай, рэкрэацыйна-
асветнiцкай дзейнасці, а таксама на ўзроўні традыцыйна-побытавай трансляцыi. 

У раздзеле 1.3 «Педагагічныя ўмовы фармiравання ў падлеткаў эстэтычнага 
ўспрымання прыроды ў працэсе дзейнасцi аматарскiх фальклорных калектываў» 
паказана, што спосабы, прыѐмы i сродкi вырашэння педагагiчных задач, прысвечаных 
развiццю ў падлеткаў эстэтычнага ўспрымання прыроды падчас заняткаў у 
фальклорных калектывах, вызначаюць асноўныя функцыi сацыякультурнай дзейнасці 
(выхаваўчая, iнфармацыйна-асветнiцкая, культурастваральная, адукацыйна-
развiваючая i камунiкатыўная) i дадатковыя функцыi, якiя практыкуюць 
распаўсюджванне i папулярызацыю фальклору ў сучасным грамадстве, вяртанне да 
народнай культурнай спадчыны (засваення, прапаганды i рэканструкцыi фальклору, 
этнiчнай самарэалiзацыi асобы, пашырэння суб’екта фальклорнай дзейнасцi). 
Вышэйпералічаныя функцыi рэалiзуюцца ў адпаведнасцi з наступнымi прынцыпамi 
дзейнасцi аматарскага фальклорнага калектыву: добраахвотнасці, даступнасці, 
сістэматычнасцi, паслядоўнасцi, iндывiдуальнага падыходу, ініцыятывы і самадзейнасці. 

Намi вызначаны i абгрунтаваны асноўныя педагагічныя ўмовы паспяховага 
фарміравання ў падлеткаў эстэтычнага ўспрымання прыроды ў творчай дзейнасці 
аматарскiх фальклорных калектываў. Першай і найважнейшай умовай з’яўляецца 
стварэнне народна-творчага выхаваўчага асяроддзя, якое дазваляе аднавiць спецыфіку 
камунікацыйнага акта, асаблівасці ідэйна-эстэтычнай макрасферы традыцыйнага 
соцыуму падчас узаемадзеяння падлеткаў з фальклорнымi артэфактамі. Яно павiнна 
спалучаць этнiчнае (мову народа, яго светапогляд, матэрыяльную і духоўную 
культуру, сістэму звычаяў, абрадаў і свят), музычнае (народную музыку ў запісе, у 
выкананні носьбітамі вуснай традыцыі і прафесійнымі музыкантамі) i выхаваўчае 
(калектыў аднагодкаў, творчыя стасункi з удзельнiкамi iншых фальклорных калектываў, 
з носьбiтамi фальклору, узаемадзеянне з сям’ѐй) атачэнне. Такое асяроддзе, максiмальна 
варыятыўнае i разнастайнае па змесце, дазваляе найбольш эфектыўна ўцягваць падлеткаў 
у засваенне фальклору, што садзейнiчае iх эстэтычнаму i духоўнаму ўдасканаленню, 
развiццю эмацыянальна-пачуццѐвай сферы i iнтэлекту. Рэалiзацыя другой педагагiчнай 
умовы прадугледжвае арганiзацыю працэсу засваення фальклору ў сiнкрэтычных формах 
яго традыцыйнага бытавання, cукупнасцi песень, танцаў, карагодаў, казак, легенд, якія 
з’яўляюцца крынiцай эстэтычных ведаў, эфектыўным сродкам развiцця асацыятыўнага 
мыслення, эмацыянальнай чуласцi ўдзельнiкаў фальклорнага калектыву.  

Трэцяя ўмова – актыўнае далучэнне падлеткаў да эстэтычнага аналiзу 

фальклорных твораў, якi патрабуе разгляду паэтычнага зместу, семантыкi i мастацкiх 
сродкаў фальклорнай адзiнкi з пазiцыi жанравай адметнасцi і змешчаных у 
фальклорных творах эпітэтаў, параўнанняў, метафар, што ўвасабляюць прыроду, 
фарміруюць уяўленні пра яе прыгажосць. Успрыманне i аналiз змешчанай у 
фальклорных творах эстэтычнай iнфармацыi вядзе да засваення асобай эстэтыкi, 
духоўнасцi i гармонii, закладзеных у змесце фальклорнай адзінкі, дапамагае ўзнавiць 
ва ўяўленнi адэкватныя прыродныя вобразы, глыбока ўсвядомiць i засвоiць iх 
эстэтычны змест. Чацвѐртая, вызначальная, умова прадугледжвае ўзбагачэнне 
эстэтычных уражанняў i ведаў падлеткаў праз непасрэднае ўзаемадзеянне з 
прыроднымi аб’ектамi i з’явамi пасродкам удзелу ў святах каляндарнага цыклу ў 
натуральным ландшафце. Успрыманне маляўнiчай прыроды ў спалучэннi з 
трансляцыяй фальклорных твораў дапамагае падлеткам усвядомiць значнасць i 
эстэтычную каштоўнасць прыгажосцi навакольнага свету, садзейнічае назапашванню 
вопыту гарманiчных паводзiн у прыродным асяроддзi. 

У другой главе «Удасканаленне працэсу фармiравання эстэтычнага 
ўспрымання прыроды ва ўдзельнiкаў аматарскiх фальклорных калектываў» 
адлюстравана эксперыментальная работа, якая ўключала некалькі этапаў: 
канстатуючы (2008 г.), фармiруючы (2008–2010 гг.)  i кантрольны (2011 г.). 

Вынiкi канстатуючага эксперымента прыводзяцца ў раздзеле 2.1 «Дыягностыка 
сфарміраванасці ў падлеткаў эстэтычнага ўспрымання прыроды». На дадзеным 
этапе ажыццяўлялася працэдура фармiравання рэпрэзентатыўнай выбаркі і 
вызначэння складу ўдзельнікаў эксперыментальнай і кантрольнай груп пры дапамозе 
дыягностыкi зыходнага ўзроўню сфарміраванасці эстэтычнага ўспрымання прыроды. 
У эксперыментальную групу ўваходзiлi аматарскiя фальклорныя калектывы 
«Сунічка» Цэнтра дадатковай адукацыi дзяцей i моладзi «Кантакт» Цэнтральнага 
раѐна г. Мiнска i «Рамонак» Цэнтра дадатковай адукацыi дзяцей i моладзi «Маяк» 
Ленiнскага раѐна г. Мiнска (83 чалавекi), у кантрольную – калектывы «Кiрмаш» 
сярэдняй школы № 200 г. Мiнска, «Квецень» Нацыянальнага цэнтра творчасцi дзяцей 
i моладзi г. Мiнска, «Гарлачыкi» сярэдняй школы № 3 г. Мiнска (85 чалавек). Усяго ў 
даследаваннi ўдзельнiчала 168 чалавек ва ўзросце ад 11 да 15 гадоў.   

Падчас канстатуючага эксперымента былі ахарактарызаваны кампаненты, 
вылучаны крытэрыі і паказчыкі сфарміраванасці эстэтычнага ўспрымання прыроды ва 
ўдзельнікаў аматарскiх фальклорных калектываў. Асновай для дыягностыкі 
кагнітыўнага кампанента развiцця ў падлеткаў эстэтычнага ўспрымання прыроды 
сталi наступныя крытэрыi: разуменне мастацкага зместу эстэтычнага ператварэння 
прыродных вобразаў у фальклорных творах i ўменне падлеткаў аргументаваць 
уласныя эстэтычныя меркаваннi на аснове аналізу разнастайных фальклорных твораў. 
Паказчыкі першага крытэрыю адлюстроўваюць глыбіню, аб’ѐм ведаў падлеткаў аб 
спецыфіцы абрадавай і святочнай культуры беларусаў, асаблівасцях мiфалагiчнага i 
эстэтычнага ўспрымання прыроды нашымi продкамi. Паказчыкамі другога крытэрыю 
з’яўляюцца ўменнi пераканаўча i лагічна аргументаваць свае эстэтычныя меркаванні, 
погляды i перакананні, кіруючыся наяўнымі ведамі ў галiне мiфалагiчнага 
светапогляду i светаўспрымання  беларусаў з выкарыстаннем пэўных тэрмінаў. 

Для дыягностыкі эмацыянальнага кампанента фармiравання эстэтычнага 
ўспрымання прыроды ў падлеткаў, занятых аматарскай творчасцю, намі былі абраныя 
наступныя крытэрыі: любаванне прыгажосцю, гукамi  i  фарбамi  прыроды,  эмпатыя i  
суперажыванне прыродзе. Паказчыкам крытэрыю «любаванне прыгажосцю, гукамi i 
фарбамi прыроды» выступаюць уменнi заўважаць, вылучаць і адэкватна ўспрымаць 
пэўныя ўласцiвасцi прыродных аб’ектаў, атрымлiваць разнастайныя эстэтычныя 
ўражаннi, задавальненне падчас стасункаў з прыродай. Паказчык крытэрыю «эмпатыя 
i суперажыванне прыродзе» характарызуе праяўленне негатыўных адносiн да 
разбуральных паводзiн у прыродным асяроддзi, спагадлiвасць падлеткаў да розных 
праяў жыцця жывѐл.  

Асновай для дыягностыкі дзейнаснага кампанента сталi такiя крытэрыі, як 
цiкавасць да эстэтычнай дзейнасці, патрэбнасць у бескарысным сузіраннi прыроды. 
Першы крытэрый адлюстроўвае жаданне падлеткаў увасабляць прыгажосць прыроды 
ў вершах, песнях, фотаздымках i iнш. Асноўным паказчыкам другога крытэрыю 
з’яўляецца iмкненне ўдзельнікаў аматарскага фальклорнага калектыву да прыгожых, 
гарманiчных i адказных паводзiн у прыродным асяроддзi i яго рэалiзацыя. 

На аснове раскрыцця зместу кампанентаў фармiравання эстэтычнага 
ўспрымання прыроды ў падлеткаў – удзельнікаў аматарскiх фальклорных калектываў 
былі вылучаны тры ўзроўні сфарміраванасці кожнага з кампанентаў: аптымальны, 
абмежаваны, павярхоўны, распрацаваны і апрабаваны дыягнастычны інструментарый. 
Дыягностыка кагнітыўнага кампанента праводзілася на падставе адаптаваных намi з 
улiкам узроставых асаблiвасцей падлеткаў тэставых заданняў I.В. Казаковай. 
Даследаванне эмацыянальнага і дзейнаснага кампанентаў фармiравання эстэтычнага 
ўспрымання прыроды праведзена на аснове перапрацаваных паводле нашага 
даследавання методык «Альтэрнатыва» i «Натурафiл» С.Д. Дзеряба і В.А. Ясвіна. 

Даныя канстатуючага эксперымента паказалi, што ўдзельнiкi 
эксперыментальных i кантрольных калектываў маюць пераважна абмежаваны i 
павярхоўны ўзроўнi сфармiраванасцi кампанентаў эстэтычнага ўспрымання прыроды. 
Вынiкi дыягностыкi сведчаць аб тым, што толькi 5,50 % падлеткаў з 
эксперыментальнай групы i 4,00 % з кантрольнай паказалi аптымальны ўзровень 
развiцця кагнiтыўнага кампанента. Большасць апытаных на недастатковым узроўнi 
ведаюць i разумеюць асаблiвасцi светаўспрымання беларускага народа, яго ўяўленнi 
аб прыгажосцi навакольнага свету i гарманiчных узаемаадносiнах з прыродай. Многiя 
ўвогуле не здолелi сфармуляваць адказы на пытаннi. Таксама было высветлена, што 
большасць удзельнiкаў эксперыментальнай (40,75 %) і кантрольнай (45,00 %) груп 
прадэманстравалi абмежаваны ўзровень развiцця эмацыянальнага кампанента, iм 
уласцiва невыразнае праяўленне эстэтычных эмоцый i пачуццяў, абыякавыя адносiны 
да разбуральных, антыгуманных паводзiн у прыродным асяроддзi. Дыягностыка 
паказала, што 31,00 % падлеткаў эксперыментальнай i 33,75 % кантрольнай груп маюць 
павярхоўны ўзровень дзейнаснага кампанента фармiравання эстэтычнага ўспрымання 
прыроды. Яны ўспрымаюць прыроду як аб’ект практычнага выкарыстання: для iх яна 
не з’яўляецца крынiцай эмацыянальнага натхнення i эстэтычнай iнфармацыi. 

Сутнасць фармiруючага эксперымента раскрыта ў раздзеле 2.2 «Методыка 
фарміравання эстэтычнага ўспрымання прыроды ва ўдзельнiкаў аматарскiх 
фальклорных калектываў». Сiстэмастваральным падмуркам методыкi i яе сэнсавай 

асновай з’яўляецца дыферэнцыяцыя зместу рэпетыцыйных заняткаў, метадаў, форм і 
сродкаў работы з падлеткамi па трох асноўных напрамках дзейнасцi фальклорных 
калектываў, да якiх адносяцца: пазнавальны, канцэртна-выканальніцкi i рэкрэацыйна-
асветнiцкi. Кожны з напрамкаў прадугледжвае фармiраванне выдзеленых намі на 
аснове вызначэння сутнасці эстэтычнага ўспрымання прыроды кагнітыўнага, 
эмацыянальнага i дзейнаснага кампанентаў. 

Для ўдасканалення кагнiтыўнага кампанента намi былi выкарыстаны групавыя i 
iндывiдуальныя формы работы, а таксама славесныя (паведамленне, гутарка, 
тлумачэнне), наглядныя (ілюстрацыя, дэманстрацыя), практычныя (практыкаванне) i 
iншыя метады. У змест заняткаў былi ўключаны наступныя тэмы для правядзення 
гутарак і паведамленняў: «Паэтычныя погляды нашых продкаў на прыроду», 
«Насякомыя ў беларускiм фальклоры», «Шанаванне птушак у беларускай традыцыі», 
«Жывѐльны свет у міфалагічнай свядомасці нашых продкаў», «Шанаванне зямлі ў 
традыцыйнай культуры Беларусі», «Водная стыхія ў міфалогіі Беларусі», «Шанаванне 
раслiннага свету старажытнымі беларусамі» i iнш.  

Вышэйзгаданыя гутаркi i паведамленнi суправаджалiся праглядам кiнафiльмаў 
З.Я. Мажэйкi «Голоса веков», «Пранясі, Божа, хмару», «Рух зямлі» i непасрэдным 
успрыманнем i спасцiжэннем фальклорных твораў – сродкаў фармiравання 
эстэтычнага ўспрымання прыроды, сярод якiх: народныя казкi «Казѐл i пчала» (вѐска 
Пагост Жыткавiцкага раѐна Гомельскай вобласцi), «Cварлiвае балота» (вѐска Казацкiя 
Балсуны Веткаўскага раѐна Гомельскай вобласцi), песнi «А заспорыў Дунай з морам» 
(вѐска Зачэпічы Дзятлаўскага раѐна Гродзенскай вобласцi), «Вол бушуе, вясну чуе» 
(вѐска Ананчыцы Салігорскага раѐна Мінскай вобласці), легенды «Чаму павука бiць 
нельга» (вѐска Бярдовiчы Слонiмскага раѐна Гродзенскай вобласці), «Чаму сабакi i каты 
адзiн аднаго не любяць» (вѐска Рэдзiгерава Лунiнецкага раѐна Брэсцкай вобласцi) i iнш. 
Успрыманне падлеткамi цэласнасцi i гармонii прыроднага свету ў яго мастацкiм 
адлюстраваннi, суаднясенне мастацкага зместу з непасрэднымі жыццѐвымі ўражаннямі, 
асабістымi назіраннямi дапамаглi раскрыць асноўныя светапоглядныя канстанты 
фальклору, якiя адлюстроўваюць узаемаадносіны чалавека з прыродай. 

Для развiцця эмацыянальнага кампанента выкарыстоўвалiся распаўсюджаныя 
формы арганізацыі сацыякультурнай дзейнасці: экскурсіі, краязнаўчыя вандроўкi, 
наведванне ўдзельнiкамi фальклорных калектываў выстаў народнай творчасцi. Аб’ектамi 
экскурсiйнай дзейнасцi былi як прыродныя, так i культурныя помнiкi, ландшафты, дзе 
культура i прырода выступалi ў непарыўным адзiнстве: «Святая крынiца» (г. Мінск, 
мiкрараѐн Вяснянка), Беларускі дзяржаўны музей народнай архітэктуры і побыту 
(пасѐлак Азярцо Мінскай вобласцi), адукацыйна-экалагiчная сцежка пры палацава-
паркавым комплексе «Lasy Warcinsko-Pólanowskie» (м. Варчына, Польшча).  

З мэтай актывiзаваць мастацкiя ўражаннi, асацыяцыi, аналогii i iх праекцыi на 
прыродны свет падлеткам падчас правядзення экскурсiй i вандровак былi 
прапанаваны творчыя заданнi, напрыклад, знайсці ў жывой прыродзе пэўныя з’явы i 
ўласцівасці, адлюстраваныя ў засвоеных на папярэднiх занятках празаiчных творах 
фальклору. Выдатнымi прыкладамi з’яўляюцца народны жарт «Прыроду не 
пераможаш» (вѐска Бярдовiчы Слонiмскага раѐна Гродзенскай вобласцi), легенды 
«Адкуль жаваранак» (вѐска Варанiлавiчы Пружанскага раѐна Брэсцкай вобласцi), 
«Чаму вераб’ѐў крыўдзiць нельга» (вѐска Войстам Смаргонскага раѐна Гродзенскай 

вобласцi), песнi «Ой, бяроза белая» (вѐска Раеўшчына Маладзечанскага раѐна 
Мінскай вобласці), «Купала, купала, дзе ты прабувала» (вѐска Багатырская Полацкага 
раѐна Віцебскай вобласці) i iнш. Такiя стасункi з жывой прыродай глыбока закранулi 
пачуццi i розум падлеткаў, абудзiлi патрэбнасць у суаднясеннi па прынцыпе 
падабенства вобразаў прыроды з узвышанымi якасцямi чалавека, якiя ўвасабляюць 
эстэтычны iдэал, дабро, справядлiвасць, ісціну. Непасрэднае назiранне за прыроднымi 
з’явамi i культурнымi аб’ектамi, а таксама iх ацэнка як крыніцы глыбокіх эстэтычных 
перажыванняў i пачуццяў чалавека – гэта метады, якiя садзейнiчалi павышэнню ўзроўню 
эмацыянальнай спагадлівасці, спачування i суперажывання прыродзе.  

Эфектыўнае развiццѐ дзейнаснага кампанента прадугледжвала выкарыстанне 
наступных форм сацыякультурнай дзейнасцi: удзел у канцэртах і конкурсах, шэсцях, 
фестывалях i масавых святах, у нацыянальных святах i абрадах – i сродкаў: песень, 
танцаў, гульняў, карагодаў i iнш. Асаблiвае значэнне для ўдасканалення дадзенага 
кампанента належыць арганiзыцыi i правядзенню святаў каляндарнага цыкла ў 
натуральных прыродна-ландшафтных умовах, што дазволiла ўдзельнiкам аматарскiх 
фальклорных калектываў уключыцца ў полiмастацкую, сiнкрэтычную абрадавую 
сiтуацыю, перажыць яе i гэтым пашырыць свой уласны вопыт эстэтычнага 
ўзаемадзеяння з рэальнымi аб’ектамi i з’явамi прыроды. Падлеткi з задавальненнем 
прымалi ўдзел у каляндарна-абрадавых святах, праяўлялi цiкавасць да iх арганiзацыi, 
рыхтавалi рэквiзiт, разгорнутыя паведамленнi па вызначаных тэмах i неабходны для 
вывучэння музычны i танцавальна-гульнѐвы матэрыял.  

Актывiзацыi эстэтычнай думкi падлеткаў садзейнiчалi вывучэнне i наступнае 
выкананне ў абрадавай сітуацыi разнастайных твораў фальклору, дапасаваных да 
пэўнага каляндарнага свята. Гэта дазволiла ўдзельнiкам калектываў шляхам пераносу, 
праз параўнальна-супастаўляльныя характарыстыкi прасачыць узаемасувязь народнага 
мастацтва з жыццѐм прыроды, стаўленнем чалавека да яе, актуалiзаваць сiнхранiчныя 
паралелi i спасцiгнуць эстэтычную блiзкасць розных фальклорных твораў, што 
садзейнiчала найбольш цэласнаму асэнсаванню культурнай спадчыны Беларусi, 
фармiраванню пачуцця прыналежнасцi да роднага краю i роднай прыроды. 

Дзейнасць па арганiзыцыi i правядзеннi каляндарна-абрадавых свят арганiчна 
спалучалася з выхаваннем ва ўдзельнiкаў фальклорных калектываў ашчадных, 
беражлiвых адносiн да прыроды. На свята «Масленiца – белы сыр» (Беларускі 
дзяржаўны музей народнай архітэктуры i побыту, пасѐлак Азярцо Мiнскай вобласцi) 
падлеткi на вогнiшчы спальвалi старыя, зношаныя, сапсаваныя рэчы i смецце, на 
«Гуканне вясны» (Цэнтральны дзіцячы парк імя М. Горкага г. Мiнска) прыносiлi 
загадзя падрыхтаваныя мучныя вырабы, якiя падчас выканання веснавых песень «Агу 
вясна, агу красна», «Жавароначкi прыляцiце» i iншымi падкiдвалi ўгору i пакiдалi для 
першых веснавых птушак. Напярэдаднi свята «Вялiкдзень» у «Чысты чацвер» 
прыбiралi тэрыторыю, наводзiлi чысцiню ў пакоi для заняткаў. Рыхтуючыся да 
святкавання «Купалля» (Батанічны сад, мястэчка Варчына, Польшча) i «Купальскага 
вечара» (Беларускі дзяржаўны музей народнай архітэктуры i побыту, пасѐлак Азярцо 
Мiнскай вобласцi) падлеткi знаѐмiлiся з рэдкiмi раслiнамi i г.д. 

Складанасць адзначаных форм работы прадвызначыла выкарыстанне метадаў 
стымулявання эстэтычнай дзейнасцi (педагагiчнае патрабаванне, спаборнiцтва, 
заахвочванне), кантролю i самакантролю, якiя абумоўлiваюць мiжасабовыя стасункi 

памiж удзельнiкамi, выказванне iмi сваѐй думкi наконт выканання твора. Асобную 
групу складаюць метады, распрацаваныя В.А. Ясвiным i адаптаваныя намi паводле 
задач даследавання: метад мастацкай рэпрэзентацыi прыродных аб’ектаў 
прадугледжвае назапашванне эстэтычных уражанняў праз успрыманне i засваенне 
адлюстраваных у фальклорных творах паэтычных вобразаў прыроды; метад 
рытуалiзацыi эстэтычнай дзейнасцi накiраваны на ўшанаванне прыродных аб’ектаў у 
межах каляндарных абрадаў; метад экаактыўнасцi прадугледжвае фармiраванне 
навыкаў гуманных, адказных паводзiн у прыродным асяроддзi.   

Такiм чынам, распрацаваная намi методыка фармiравання эстэтычнага 
ўспрымання прыроды ва ўдзельнiкаў аматарскiх фальклорных калектываў накiравана 
на развiццѐ кагнiтыўнага (укараненне ў змест выхаваўчай дзейнасці калектываў 
канкрэтных ведаў па эстэтычным светаўспрыманнi нашых продкаў), эмацыянальнага 
(узбагачэнне эстэтычных уражанняў падлеткаў у працэсе непасрэднага ўзаемадзеяння 
з прыродным асяроддзем) i дзейнаснага (павышэнне культуры ўзаемаадносiн з 
прыродным асяроддзем у адпаведнасцi з эстэтычнымi i экалагiчнымi матывамi праз 
практычнае засваенне мадэлей эстэтычных паводзін у прыродным ландшафце) 
кампанентаў фармiравання эстэтычнага ўспрымання прыроды. У яе аснове – 
спалучэнне выхаваўчых магчымасцей успрымання і засваення падлеткамi паэтычнага 
зместу твораў фальклору (песень, казак, легенд i iнш.) з пазнаннем архаiчных поглядаў 
нашых продкаў на прыроду, камбінаванне атрыманых на занятках ведаў, уменняў i 
навыкаў з рэкрэатыўнымі момантамі творчага жыцця ўдзельнiкаў калектыву. 

Кантрольны эксперымент адлюстраваны ў раздзеле 2.3 «Вынiкi 
эксперыментальнай работы па фармiраваннi эстэтычнага ўспрымання прыроды». 
На дадзеным этапе была даказана эфектыўнасць прапанаванай методыкi – 
зафiксаваны станоўчыя змены кагнiтыўнага, эмацыянальнага i дзейнаснага 
кампанентаў фармiравання эстэтычнага ўспрымання прыроды ва ўдзельнiкаў 
эксперыментальнай групы ў параўнаннi з кантрольнай, што адлюстравана ў таблiцы 1. 

Таблiца 1 – Дынамiка фармiравання эстэтычнага ўспрымання прыроды ва 
ўдзельнікаў кантрольнай і эксперыментальнай груп падчас правядзення 
канстатуючага і кантрольнага педагагiчнага эксперымента (n = 168), % 
 

 
 

Кампаненты 
Узроўнi 

Этапы 
Канстатуючы Фармiруючы Кантрольны 

Эксп. гр. Кантр. гр Эксп. гр. Кантр. гр. Эксп. гр. Кантр. гр 
Кагнiтыўны Павярхоўны 40,25 43,00 18,25 40,00 6,50 33,00 

Абмежаваны 54,25 53,00 57,00 54,00 61,00 57,00 
Аптымальны 5,50 4,00 24,75 6,00 32,50 10,00 

Эмацыянальны Павярхоўны 32,50 36,25 18,50 34,50 4,00 33,00 
Абмежаваны 45,00 40,75 48,00 37,00 48,00 36,50 
Аптымальны 22,50 23,00 33,50 28,50 48,00 30,50 

Дзейнасны Павярхоўны 31,00 33,75 18,00 34,00 0,75 34,75 
Абмежаваны 43,50 47,25 46,00 46,25 48,25 45,00 
Аптымальны 25,50 19,00 36,00 19,75 51,00 20,25 

 

РЕ
ПО
ЗИ
ТО
РИ
Й БГ

УК
И



 

 16 

Як бачна з таблiцы, канстатуючы эксперымент паказаў нязначныя 
разыходжанні ўзроўняў сфарміраванасці эстэтычнага ўспрымання прыроды ва 
ўдзельнікаў эксперыментальнай і кантрольнай груп (у абедзвюх групах пераважаюць 
абмежаваны i павярхоўны ўзроўнi). На кантрольным этапе зафiксаваны iстотны рост 
паказчыкаў аптымальнага ўзроўню ва ўдзельнiкаў эксперыментальнай групы, у той 
час як у падлеткаў з кантрольнай групы пераважаюць паказчыкi абмежаванага 
ўзроўню. Даныя статыстычнага аналiзу (Двухвыбарачны F-тэст для дысперсii) 
пацвярджаюць якасны характар змен развiцця кагнiтыўнага (Fэмп > Fкр (2,82 > 2,40) 
пры p < 0,05 (p = 0,02)), эмацыянальнага (Fэмп > Fкр (2,78 > 2,40) пры p < 0,05 (p = 0,02)) 
i дзейнаснага (Fэмп > Fкр (2,95 > 2,40) пры p < 0,05 (p = 0,02)) кампанентаў ва 
ўдзельнiкаў эксперыментальнай групы, што дазваляе меркаваць аб мэтазгоднасцi i 
эфектыўнасцi распрацаванай методыкi. 

Такiм чынам, эксперыментальна даказана, што распрацаваная намi методыка 
спрыяе фармiраванню ў падлеткаў, якiя займаюцца ў аматарскiх фальклорных 
калектывах, эстэтычнага ўспрымання прыроды.  

ЗАКЛЮЧЭННЕ 
Асноўныя навуковыя вынiкi дысертацыi 
1. Пад эстэтычным успрыманнем прыроды намi разумеецца цэласны працэс 

адлюстравання аб’ектаў i з’яў прыроднага наваколля, якi прыводзiць да пазнання i 
глыбокага спасцiжэння iх эстэтычнай сутнасцi. Пры гэтым прадметам пазнання 
выступаюць выразныя ўласцiвасцi прыродных аб’ектаў, iх структура, форма, 
каляровыя спалучэннi, гукавыя варыяцыi i выклiканыя iмi эстэтычныя перажываннi, 
пачуццi рэцыпiента, якiя стымулююць эстэтычную патрэбнасць у бескарысным 
сузіраннi прыроды. Педагагiчны сэнс фармiравання эстэтычнага ўспрымання 
прыроды заключаны ў развiццi неабыякавага, гуманнага, адказнага стаўлення да 
прыроды, замацавання вопыту жыццядзейнасцi асобы па законах прыгажосцi. 

Эстэтычнае ўспрыманне прыроды непарыўна звязана з іншымі кампанентамi 
эстэтычнай свядомасці: пачуццямі, ведамi, патрэбнасцямі i інтарэсамі асобы. Яно мае 
ацэначны характар i залежыць ад наяўнасці ва ўспрымальнiка эстэтычнага вопыту, 
эрудыцыі, эмацыянальнай спагадлівасці, суперажывання. Эстэтычныя пачуццi 
выступаюць спецыфічнай здольнасцю асобы, дзякуючы якой можна выявіць 
выразныя ўласцівасці прыроды, адчуць яе прыгажосць, атрымаць эмацыянальнае 
задавальненне ад яе непасрэднага ўспрымання. У эстэтычных эмоцыях мабiлiзуецца 
духоўная энергiя чалавека, яны абуджаюць глыбокiя перажываннi, пачуццi радасцi, 
асалоды, якiя складаюць аснову эстэтычнай патрэбнасцi. Эстэтычныя патрэбнасцi 
праяўляюцца праз зацiкаўленасць чалавека ў эстэтычных каштоўнасцях i 
задавальняюцца праз успрыманне прыгажосцi ў прыродзе, творах мастацтва, у 
справах чалавека. Эстэтычныя патрэбнасцi як эмацыянальная i валявая накiраванасць 
чалавека стымулююць яго актыўнасць, якая праяўляецца ў iмкненнi да неаднаразовага 
ўспрымання эстэтычнага аб’екта. Эстэтычнае ўспрыманне абуджае думкi, асацыяцыi 
ўспрымальнiка, у вынiку чаго пазнаецца эстэтычная сутнасць прадмета. Пазнанне 
ўнутранага зместу аб’екта выражаецца ў паняццях, меркаваннях i ацэнках чалавека. 
Пры гэтым эстэтычная ацэнка, якая выяўляецца праз эстэтычныя катэгорыi 
(прыгожае, пачварнае, узвышанае, ганебнае, гарманiчнае, стыхiйнае i г.д.), ѐсць 

спосаб устанаўлення эстэтычнай каштоўнасцi прадмета i ўсвядомлены вынiк 
эстэтычнага ўспрымання. 

Як элемент эстэтычнай свядомасцi асобы эстэтычнае ўспрыманне прыроды 
ўзнiкае ў вынiку спалучэння трох функцыянальных узроўняў: інтэлектуальна-
рацыянальнага (эстэтычныя веды, меркаваннi, ацэнкi), эмацыянальна-валявога 
(эстэтычнае сузіранне, эмоцыi, пачуццi, патрэбнасцi) i эстэтычна-дзейнаснага 
(эстэтычнае ўзаемадзеянне з прыродай), што дазваляе нам вылучыць кагнітыўны, 
эмацыянальны i дзейнасны кампаненты яго фарміравання [1; 5; 9].   

2. Фальклор як сродак фармiравання эстэтычнага ўспрымання прыроды 
пашырае кола эстэтычных уражанняў i ведаў падлеткаў, узбагачае iх эстэтычны вопыт 
шляхам успрымання i засваення разнастайных твораў народнага мастацтва. 
Успрыманне i засваенне эстэтычнай iнфармацыi, светапоглядных iдэй, заключаных у 
паэтычным змесце твораў, якiя фарміруюць уяўленні аб прыгажосцi прыроды, 
выклікаюць глыбокiя эстэтычныя пачуццi i перажываннi падчас успрымання аб’ектаў 
прыроднага наваколля, развіваюць вобразнае мысленне, дапамагаюць засваенню 
эстэтычных катэгорый прыгожага i ўзвышанага, высокага і нікчэмнага, добрага і 
благога, гарманiчнага i стыхiйнага. Рэалiзацыi педагагiчнага патэнцыялу фальклору ў 
фармiраваннi эстэтычнага ўспрымання прыроды садзейнiчае выкарыстанне ў 
сучасным педагагiчным працэсе традыцыйна-побытавай практыкi яго ўспрымання i 
засваення з наступнымi характэрнымi канстытуцыйнымi прыкметамi: вуснасць, якая 
мабiлiзуе ўспрыманне фальклорных адзінак (казак, песень, танцаў і г.д.), актывiзуе 
памяць, стымулюе паглыбленае асэнсаванне духоўнага вопыту народа; 
традыцыйнасць, якая забяспечвае захаванне паэтычных, музычных, тэатралiзаваных i 
iншых формул, якiя склалiся, што падахвочвае падлеткаў да суадносiн мiнулага 
вопыту з сучаснай практыкай; варыятыўнасць, якая актывiзуе працэсы ўспрымання i 
выканання твораў фальклору; сiнкрэтызм, якi адлюстроўвае мастацка-змястоўную i 
стылявую асаблiвасцi фальклору, узаемаспалучэнне народнай маралi, вераванняў i 
мастацкага пачатку; калектыўнасць, якая грунтуецца на пераемнасцi традыцыйнага 
вопыту грамадства.  

Уключэнне падлеткаў у полiмастацкую творчую дзейнасць, звязаную з 
аднаўленнем свят каляндарнага цыкла ў натуральных прыродна-ландшафтных 
умовах, забяспечвае рэалiзацыю комплекснага падыходу, дзе засваенне эстэтычнага 
зместу фальклорнага матэрыялу адбываецца ў кантэксце прасторава-часавых умоў яго 
натуральнага бытавання. У полiмастацкую, сiнкрэтычную дзейнасць асоба ўваходзiць 
з пазіцыі творцы, дзе яна, карыстаючыся даступнымі ѐй выяўленчымi сродкамі, можа 
імправізаваць, актыўна выяўляць і выказваць свае эмацыянальныя перажыванні, 
уключаць у свой эстэтычны вопыт светапоглядныя, эстэтычныя каштоўнасцi, 
увасобленыя ў вобразах каляндарна-абрадавага фальклору, традыцыйна накіраванага 
на камунікацыю з прыродай (персаніфікаванымі сезонамі, часткамі ландшафту і г.д.). 
Актыўнае пагружэнне падлеткаў у шматлiкiя вiды мастацка-творчай дзейнасцi cпрыяе 
ўсведамленню гарманічнасці, выразнасці прыроднага наваколля і яго прыгажосці, што 
паглыбляе эстэтычны вопыт асобы, у выніку чаго прыродныя аб’екты i з’явы 
ўспрымаюцца як унікальныя, самакаштоўныя, вартыя ашчадных i эстэтычных адносін 
з боку чалавека. На аснове гэтага фармiруецца асобасна значнае эстэтычнае стаўленне 
да свету, якое рэалізуецца ў паводзінах чалавека, у яго творчых і штодзѐнных 

стасунках з прыродным светам згодна з законамі меры, гармоніі і прыгажосцi [2; 4; 7–
9; 16].   

3. Эксперыментальная работа паказала, што эфектыўнасць фарміравання 
эстэтычнага ўспрымання прыроды ва ўдзельнiкаў аматарскiх фальклорных 
калектываў залежыць ад выканання наступных педагагічных умоў. Першая ўмова – 
неабходнасць стварэння народна-творчага выхаваўчага асяроддзя, якое дазваляе 
аднавiць спецыфіку камунікацыйнага акта, асаблівасці ідэйна-эстэтычнай макрасферы 
традыцыйнага соцыуму падчас узаемадзеяння падлеткаў з фальклорнымi артэфактамі. 
Максiмальна варыятыўнае i разнастайнае па змесце, яно павінна спалучаць этнiчнае 
(мову народа, яго светапогляд, матэрыяльную і духоўную культуру, сістэму звычаяў, 
абрадаў і свят), музычнае (народную музыку ў запісе, у выкананні носьбітамі вуснай 
традыцыі і прафесійнымі музыкантамі) i выхаваўчае (калектыў аднагодкаў, творчыя 
стасункi з удзельнiкамi iншых фальклорных калектываў, узаемадзеянне з сям’ѐй) 
атачэнне. Другая ўмова – арганiзацыя працэсу засваення фальклору ў сiнкрэтычных 
формах яго традыцыйнага бытавання – песнях, танцах, карагодах, казках, легендах, 
паданнях, якiя актуалiзуюць эстэтычны вопыт, мастацкiя ўражаннi, асацыяцыi i 
аналогii падлеткаў, абуджаюць у іх пачуццѐ прыгажосцi прыроды, гармоніі, 
эстэтычнай асалоды i імкненне дзейнічаць у адпаведнасцi з эстэтычнымi нормамi. 
Трэцяя ўмова – актыўнае далучэнне падлеткаў да эстэтычнага аналiзу фальклорных 
твораў, якi патрабуе разгляду паэтычнага зместу, семантыкi i мастацкiх сродкаў 
фальклорнай адзiнкi з пазiцыi жанравай адметнасцi і змешчаных у фальклорных 
творах эпітэтаў, параўнанняў, метафар i iнш., што ўвасабляюць прыроду, фарміруюць 
уяўленні пра яе прыгажосць. Успрыманне i аналiз змешчанай у фальклорных творах 
эстэтычнай iнфармацыi вядзе да засваення эстэтыкi, духоўнасцi i гармонii, 
закладзеных у змесце фальклорнай адзінкі, дапамагае ўзнавiць ва ўяўленнi адэкватныя 
прыродныя вобразы, глыбока ўсвядомiць i засвоiць iх эстэтычны змест. Суаднясенне 
мастацкага зместу з непасрэднымі жыццѐвымі ўражаннямі, асабістымi назіраннямi 
дапамагае падлеткам адчуць эстэтычную каштоўнасць прыроды. Чацвѐртая, 
вызначальная, умова – узбагачэнне эстэтычных уражанняў падлеткаў праз 
непасрэднае ўзаемадзеянне з натуральнымi аб’ектамi i з’явамi прыроды пасродкам 
удзелу ў святах каляндарнага цыкла ў натуральным прыродным ландшафце. 
Успрыманне маляўнiчых куткоў прыроды ў спалучэннi з трансляцыяй фальклорных 
твораў – эталонаў гарманiчнага ўзаемадзеяння з прыродай дапамагае iм усвядомiць 
значнасць i эстэтычную каштоўнасць прыроднай прыгажосцi, садзейнічае наза-
пашванню вопыту эстэтычнай дзейнасцi ў прыродным ландшафце [2; 3; 10; 11; 13].   

4. Паступальнае развiццѐ эстэтычнага ўспрымання прыроды ва ўдзельнікаў 
аматарскiх фальклорных калектываў прадугледжвае мэтанакiраванае фармiраванне 
кагнітыўнага, эмацыянальнага i дзейнаснага кампанентаў. Крытэрыямi развiцця 
кагнiтыўнага кампанента з’яўляюцца разуменне падлеткамi мастацкага зместу 
эстэтычнага пераўтварэння прыродных вобразаў у фальклорных творах i ўменне 
падлеткаў аргументаваць уласныя эстэтычныя меркаваннi на аснове аналізу 
разнастайных фальклорных твораў. Развіццѐ кагнітыўнага кампанента прадугледжвае 
паглыбленне і пашырэнне ведаў падлеткаў у галiне мiфалагiчнага i эстэтычнага 
ўспрымання прыроды нашымi продкамi, засваенне звестак аб спецыфіцы абрадавай і 
святочнай культуры Беларусі. Гэтыя веды ўдасканальваюць навыкi эстэтычнага 
аналiзу падлеткамi фальклорных твораў, развiваюць iх здольнасці да аргументацыi 

ўласных эстэтычных меркаванняў, эстэтычнай ацэнкі твораў народнага мастацтва (казак, 
песень, легенд, паданняў, жартаў) – сродкаў фармiравання эстэтычнага ўспрымання 
прыроды. Для актывiзацыi дадзенага кампанента намi былi выкарыстаны групавыя i 
iндывiдуальныя формы работы, а таксама славесныя (паведамленне, гутарка, 
тлумачэнне), наглядныя (ілюстрацыя, дэманстрацыя), практычныя (практыкаванне) i 
iншыя метады.   

Крытэрыямi сфармiраванасцi эмацыянальнага кампанента з’яўляюцца 
любаванне прыгажосцю, гукамi i фарбамi прыроды, эмпатыя i суперажыванне 
прыродзе. Эмацыянальны кампанент развiцця эстэтычнага ўспрымання прыроды 
характарызуе эстэтычныя перажываннi асобы, яе ўменнi заўважаць, вылучаць і 
адэкватна ўспрымаць выразныя ўласцiвасцi прыродных аб’ектаў, атрымлiваць 
разнастайныя эстэтычныя ўражаннi, задавальненне падчас стасункаў з жывой 
прыродай. Для развiцця дадзенага кампанента выкарыстоўвалiся распаўсюджаныя 
формы арганізацыі сацыякультурнай дзейнасці – экскурсіі, краязнаўчыя вандроўкi, 
наведванне ўдзельнiкамi фальклорных калектываў выстаў народнай творчасцi ў 
спалучэннi з выкананнем празаiчных вусна-паэтычных твораў. Аб’ектамi 
экскурсiйнай дзейнасцi былi як прыродныя, так i культурныя помнiкi, ландшафты, дзе 
культура i прырода выступаюць у непарыўным адзiнстве. Непасрэднае ўзаемадзеянне 
з непаўторнымi маляўнiчымi прыроднымi мясцiнамi i аб’ектамi, задавальняючымi 
пазнавальныя, краязнаўчыя патрэбнасцi асобы спрыяла далучэнню падлеткаў да 
вывучэння гісторыi роднага краю, гістарычных месцаў, помнiкаў культуры. Назiранне 
за прыроднымi аб’ектамi i з’явамi, пошук вобразна-асацыятыўных аналогiй з 
разгледжанымi i развучанымi на занятках творамi фальклору, iх ацэнка як крыніцы 
глыбокіх эстэтычных перажыванняў i пачуццяў чалавека – гэта вядучыя метады, якiя 
абудзiлi патрэбнасць у суаднясеннi па прынцыпе падабенства вобразаў прыроды з 
узвышанымi якасцямi чалавека, якiя ўвасабляюць эстэтычны iдэал, дабро, 
справядлiвасць, ісціну.  

Крытэрыямi сфармiраванасцi дзейнаснага кампанента служаць цiкавасць да 
эстэтычнай дзейнасці i патрэбнасць у бескарысным сузіраннi прыроды. Дзейнасны 
кампанент развiцця эстэтычнага ўспрымання прыроды адлюстроўвае iмкненне 
падлеткаў да эстэтычнага ўзаемадзеяння з прыродай, iх жаданне ўвасабляць 
прыгажосць прыроды ў вершах, песнях, фотаздымках i iнш., патрэбнасць у 
неаднаразовым успрыманнi прыродных аб’ектаў з мэтай адчуць асалоду, радасць ад 
сустрэчы з прыгожымi з’явамi, атрымаць задавальненне ад уласных гарманiчных 
паводзiн у прыродным наваколлi. Развіццѐ дадзенага кампанента прадугледжвала 
арганiзацыю канцэртна-выканальнiцкай дзейнасцi фальклорных калектываў, удзел 
падлеткаў у канцэртах і конкурсах, фестывалях i масавых святах, у традыцыйных 
каляндарна-абрадавых святах, якія праводзяцца ў натуральных прыродна-
ландшафтных умовах. Складанасць адзначаных форм сацыякультурнай дзейнасцi 
абумовiла выкарыстанне метадаў стымулявання эстэтычнай дзейнасцi (педагагiчнае 
патрабаванне, спаборнiцтва, заахвочванне), метадаў кантролю i самакантролю. 
Асобную группу складаюць адаптаваныя намi метады мастацкай рэпрэзентацыi 
прыродных аб’ектаў, рытуалiзацыi эстэтычнай дзейнасцi,  экаактыўнасцi, якiя 
садзейнiчюць назапашванню вопыту эстэтычнага ўзаемадзеяння падлеткаў з 

рэальнымi аб’ектамi i з’явамi прыроды, засваенню мадэлей гуманных, адказных 
паводзiн у прыродным асяроддзi. 

Вынiкi апрабацыi пацвярджаюць адэкватнасць прапанаванай методыкi, 
паколькi былi зафiксаваны станоўчыя змены кампанентаў развiцця эстэтычнага 
ўспрымання прыроды ў большасцi выхаванцаў эксперыментальнай групы. 
Кантрольныя дыягнастычныя працэдуры (анкетаванне, гутаркі з удзельнікамі 
аматарскiх фальклорных калектываў, інтэрв’юіраванне кіраўнікоў калектываў, 
уключанае назіранне падчас правядзення канцэртаў і выступленняў), статыстычная 
апрацоўка даных указваюць на значныя адрозненнi памiж кантрольнай i 
эксперыментальнай групамi i сведчаць аб паспяховым фармiраваннi эстэтычнага 
ўспрымання прыроды ва ўдзельнiкаў эксперыментальнай групы ў параўнаннi з 
кантрольнай. Распрацаваная намi методыка спрыяе фармiраванню ў падлеткаў – 
удзельнiкаў аматарскiх фальклорных калектываў эстэтычнага ўспрымання прыроды [1–
3; 5; 6; 12; 14; 15; 17–19].   

Рэкамендацыi па практычным выкарыстаннi вынiкаў 
Вынікі дысертацыйнага даследавання (спецыфіка, прынцыпы, функцыі, 

педагагічныя ўмовы фармiравання ў падлеткаў эстэтычнага ўспрымання прыроды ў 
дзейнасцi аматарскiх фальклорных калектываў) укаранѐны ў практыку работы 
дзiцячых фальклорных калектываў (акты аб практычным выкарыстанні ад 01.02.2011, 
21.11.2011, 15.12.2011, 01.02.2012, 13.04.2012). 

На падставе матэрыялаў дысертацыi распрацаваны вучэбныя праграмы: 
«Методыка экспедыцыйных этнамузыкалагiчных даследаванняў», «Этнапедагогiка», 
якія выкарыстоўваюцца ў навучальным працэсе УА «Беларускi дзяржаўны ўнiверсiтэт 
культуры i мастацтваў» па дысцыплiнах: «Методыка экспедыцыйных 
этнамузыкалагiчных даследаванняў: этнамузыкалагiчны практыкум», «Этнапедагогiка» 
(акт аб практычным выкарыстанні ад 14.06.2012).  

Матэрыялы дысертацыi, якiя раскрываюць спецыфiку фармiравання 
эстэтычнага ўспрымання прыроды сродкамi рэгiянальнага фальклору, 
выкарыстоўваюцца ў навучальным працэсе устаноў вышэйшай адукацыi, факультэтаў 
культуры і мастацтваў у межах вывучэння прадметаў «Эколага-культурная 
дзейнасць», «Фальклорны практыкум: беларускi народны каляндар», «Методыка 
арганiзацыi фальклорнай дзейнасцi: рэжысура каляндарных абрадаў» (акты аб 
практычным выкарыстанні ад 15.02.2012, 17.02.2012, 14.06.2012).  

Змест, методыка i атрыманыя вывады дысертацыi будуць карыснымi кiраўнiкам 
дзiцячых аматарскiх фальклорных калектываў для праектавання аналагiчнай 
педагагiчнай сiстэмы па фармiраваннi ў дзяцей і падлеткаў эстэтычнага ўспрымання 
прыроды сродкамi рэгiянальнага фальклору. 

ФАРМIРАВАННЕ ЭСТЭТЫЧНАГА ЎСПРЫМАННЯ ПРЫРОДЫ 
 Ў ПАДЛЕТКАЎ – УДЗЕЛЬНIКАЎ  

АМАТАРСКIХ ФАЛЬКЛОРНЫХ КАЛЕКТЫВАЎ 
 

Ключавыя словы: эстэтычнае ўспрыманне прыроды, аматарская мастацкая 
творчасць, аматарскi фальклорны калектыў, педагагічныя ўмовы, методыка 
фармiравання эстэтычнага ўспрымання прыроды ў падлеткаў.  

Мэта даследавання – распрацоўка тэарэтычных асноў i методыкi 
фарміравання ў падлеткаў эстэтычнага ўспрымання прыроды ў працэсе арганiзаванай 
дзейнасцi аматарскiх фальклорных калектываў. 

Метады даследавання: тэарэтычныя (сістэматызацыя, класіфікацыя, 
параўнальны аналіз, сінтэз, абагульненне), якія дазволілі вызначыць падыходы да 
працэсу фарміравання эстэтычнага ўспрымання прыроды сродкамi фальклору; 
мадэляванне педагагічных умоў фармiравання эстэтычнага ўспрымання прыроды; 
эмпірычныя (анкетаванне, назіранне, абагульненне перадавога педагагічнага вопыту 
эстэтычнага выхавання падлеткаў, аналіз творчай дзейнасці ўдзельнікаў аматарскiх 
фальклорных калектываў); эксперыментальныя (канстатуючы, фарміруючы і 
кантрольны педагагiчны эксперымент, вопытна-эксперыментальная работа); метады 
матэматычнай статыстыкі.  

Атрыманыя вынікі і іх навізна: абагулены i сiстэматызаваны педагагiчныя 
погляды на фармiраванне ў падлеткаў эстэтычнага ўспрымання прыроды сродкамi 
фальклору; вызначаны, тэарэтычна абгрунтаваны і правераны падчас 
эксперыментальнай работы педагагічныя ўмовы эфектыўнага фармiравання ў 
падлеткаў эстэтычнага ўспрымання прыроды ў працэсе арганiзаванай дзейнасці 
аматарскiх фальклорных калектываў; распрацавана методыка фармiравання 
эстэтычнага ўспрымання прыроды ва ўдзельнiкаў аматарскiх фальклорных 
калектываў.  

Рэкамендацыi па выкарыстанні  
Матэрыялы дысертацыі могуць выкарыстоўвацца ў практыцы работы з 

аматарскiмі фальклорнымi калектывамі клубных, сярэднiх i сярэднеспецыяльных 
навучальных устаноў, арыентаваных на мэтанакіраванае эстэтычнае выхаванне 
дзяцей i моладзi; у адукацыйным працэсе вышэйшых навучальных устаноў, 
факультэтаў культуры і мастацтваў па прадметах «Фальклорны практыкум: беларускi 
народны каляндар», «Методыка экспедыцыйных этнамузыкалагiчных даследаванняў: 
этнамузыкалагiчны практыкум», «Эколага-культурная дзейнасць», «Методыка 
арганiзацыi фальклорнай дзейнасцi: рэжысура каляндарных абрадаў», 
«Этнапедагогiка».  

Галіна выкарыстання: педагогіка сацыякультурнай дзейнасці, практыка 
арганізаванага мастацкага аматарства. 

ФОРМИРОВАНИЕ ЭСТЕТИЧЕСКОГО ВОСПРИЯТИЯ ПРИРОДЫ  
У ПОДРОСТКОВ – УЧАСТНИКОВ  

ЛЮБИТЕЛЬСКИХ ФОЛЬКЛОРНЫХ КОЛЛЕКТИВОВ 
 
Ключевые слова: эстетическое восприятие природы, любительское 

художественное творчество, любительский фольклорный коллектив, педагогические 
условия, методика формирования эстетического восприятия природы у подростков. 

Цель исследования – разработка теоретических основ и методики 
формирования у подростков эстетического восприятия природы в процессе 
организованной деятельности любительских фольклорных коллективов. 

Методы исследования: теоретические (систематизация, классификация, 
сравнительный анализ, синтез, обобщение), позволяющие определить подходы к 
процессу формирования эстетического восприятия природы средствами фольклора; 
моделирование педагогических условий формирования эстетического восприятия 
природы; эмпирические (анкетирование, наблюдение, обобщение передового 
педагогического опыта эстетического воспитания подростков, анализ творческой 
деятельности участников любительских фольклорных коллективов); 
экспериментальные (констатирующий, формирующий и контрольный педагогический 
эксперимент, опытно-экспериментальная работа); методы математической статистики. 

Полученные результаты и их новизна: обобщены и систематизированы 
педагогические взгляды на формирование у подростков эстетического восприятия 
природы средствами фольклора; определены, теоретически обоснованы и проверены 
в экспериментальной работе педагогические условия эффективного формирования у 
подростков эстетического восприятия природы в процессе организованной 
деятельности любительских фольклорных коллективов; разработана методика 
формирования эстетического восприятия природы у участников любительских 
фольклорных коллективов. 

Рекомендации по использованию 
Материалы диссертации могут быть использованы в практике работы 

любительских фольклорных коллективов клубных, средних и среднеспециальных 
учебных заведений, ориентированных на целенаправленное эстетическое воспитание 
детей и молодежи; в образовательном процессе высших учебных заведений, 
гуманитарных факультетов университетов культуры и искусств по предметам 
«Фольклорный практикум: белорусский народный календарь», «Методика 
экспедиционных этномузыкологических исследований: этномузыкологический 
практикум», «Эколого-культурная деятельность», «Методика организации 
фольклорной деятельности», «Этнопедагогика». 

Область применения: педагогика социокультурной деятельности, практика 
организованного любительского творчества. 

FORMATION OF THE AESTHETIC PERCEPTION OF NATURE 
IN ADOLESCENTS – PARTICIPANTS 

OF AMATEUR FOLK ENSEMBLES 
 

Keywords: aesthetic perception of nature, amateur arts, an amateur folk group, 
pedagogical conditions, method of formation of the aesthetic perception of nature in 
adolescent. 

Aim of research – to elaborate theoretical foundations and methods of forming 
adolescent aesthetic perception of nature in the organized activity of amateur folk groups. 

Methods of research: theoretical (systematization, classification, comparative 
analysis, synthesis, generalization), which allowed us to determine approaches to the 
formation of the aesthetic perception of nature by the means of folklore; theoretical 
modelling of pedagogical conditions of the formation of the aesthetic perception of nature; 
empirical (survey, observation, a compilation of best educational experience training and 
educating young people, the creative activity analysis of the amateur folk groups 
participants), experimental (ascertaining, shaping and controlling the stages of the 
pedagogical experiment, experimental work), and methods of mathematical statistics. 

Received results and their scientific circulation: summarized and systematized 
pedagogical views on the formation of adolescent aesthetic perception of nature by the 
means of folklore; defined, theoretically grounded and tested in the experimental work of 
pedagogical conditions of effective formation of the adolescent aesthetic perception of 
nature in the organized activities of amateur folk ensembles; developed technique of the 
aesthetic perception of nature in the participants of amateur folk ensembles. 

Recommendation for application 
Materials and results of the dissertation may be used in the practice of working with 

amateur folklore ensembles in clubs, middle and secondary schools, aimed at targeting the 
aesthetic education of children and youth; in the educational process of high schools and 
departments of culture and arts within the subject «Folklore Practical Training Session: folk 
Calendar», «Ethnomusicological expeditionary research methods: Ethnomusicological 
session», «Environmental and cultural activities», «Methods of organizing folk activities», 
«Ethnopedagogy». 

Scope: social and cultural activities pedagogy, the organized amateur creativity 
practice. 

